 SEQ CHAPTER \h \r 1Joe de Wan Troe Dinari?
Tekst: Markus 10:35-45 35. En Jakobus nanga Johannes, dem manpikin foe Zebedeüs, ben kom na Hem en dem ben aksi taki: Masra, wi begi Joe foe doe da sani disi wi sa wani aksi Joe. 36. En A ben taki gi dem taki: San oen wani Mi foe doe gi oen? 37. Dem ben taki gi Hem taki: Gi wi pasi foe sidon, da wan na Joe letianoesei, en da trawan na Joe kroektoeanoesei, te Joe sa kom na ini Joe glori. 38. Ma Jezus taki gi dem taki: Oen no sabi san oen aksi. Oen kan dringi foe da kan disi Mi moesoe dringi? En oen kan dopoe nanga da dopoe disi Mi sa kisi? 39. En dem ben taki gi Hem taki: Wi kan doe so. Dan Jezus ben piki dem taki: Foe troe, oen sa dringi da dringi dati Mi sa dringi, en oen sa teki da srefi dopoe dati Mi sa teki; 40. Ma foe sidon na Mi letianoesei nanga Mi kroektoeanoesei, dati no de foe Mi foe gi; ma a de gi dem soema foe di a ben meki klari kaba. 41. Di dem tien tra discipel ben jere dati, dem no ben abi prisiri nanga fa Jakobus nanga Johannes ben taki. 42. Ma Masra Jezus ben kari dem kom na Hem, en A ben taki gi dem taki: Oen sabi dati dem soema disi de dem masra foe dem heiden soema tan leki basi na dem tapoe, en dem gransoema abi makti na dem tapoe. 43. Ma na oen mindri a no moe de so, ma da soema disi wani de da moro bigiwan, hem moesoe dini dem trawan; 44. En da soema foe oen disi wani foe de da fosiwan, hem moesoe de knegti gi ala soema. 45. Bikasi Soemapikin srefi no ben kom foe soema sa dini Hem, ma foe Hem sa dini trawan, en foe gi Hem libi abra leki wan paiman gi foeroe soema.
Inleiding: Wi ben kom foe taki adjosi na Sisa Brenda.  Som soema gi wan boskopoe nanga da libi foe dem.  Da boskopoe foe Sisa Brenda disi mi si de: “Mi de wan dinari.  Fa mi kan jepi joe.” Wi ben si disi na ini dem tem a ben rei trawan go foeroe tra presi, foe jepi trawan na skoro, foe opo hem oso gi trawan.

I. 
Dem discipel ben sabi dati Masra Jezus ben go na Jerusalem foe doe wan bigi wroko

A. 
Dem ben denki dati A sa opo Hem kownoekondre

B. 
Dem ben soekoe positie

C. 
Te joe loekoe na Matteus, joe si dati dem man ben gebruiki dem mama toe, disi ben de da tanta foe Masra Jezus 

D. 
Masra Jezus ben wani sabi san dem ben wani

E. 
A ben aksi dem efoe dem kan pina na da fasi foe doe da wroko dati

F. 
Dem taki: Ja

G. 
Ma now Masra Jezus gi wan belangrijk les:

II. 
Na grontapoe, da fasi foe kom wan bigi man ben de foe kisi makti na tapoe trawan

A. 
Positie

B. 
Moni 

C. 
Bigi nem

III. 
Na ini hemel, a no de so

A. 
Da bigi soema de wan soema disi dini trawan.  Da woortoe wani taki dati a de wan soema disi kan dini trawan 

B. 
Ma da top soema de da soema disi de wan doulos, wan slafoe foe Jezus Kristus.  Disi wani taki: Iniwan sani disi Jezus wani wi foe doe, iniwan tem disi A wani wi foe doe hem, na dati wi sa doe.

IV. 
Da moro boen voorbeeld de Masra Jezus srefi: Filippi 2:5-11  5. Meki da prakseri disi de na oen ini, disi ben de na ini Kristus Jezus toe: 6. Disi ben abi Gado-fasi, ma A no ben denki dati a de wan goedoe foe hori foe de da srefi leki Gado; 7. Ma A ben sori Hemsrefi leki wan lagi soema, en A ben teki da fasi foe wan dinari, en A ben teki da fasi foe libisoema; 8. En di A ben kom gersi wan libisoema, A ben saka Hemsrefi en A ben gi jesi te leki A ben dede, te leki da dede foe da kruisi srefi. 9. Foe dat'ede Gado ben opo Hem na hei toe, en A ben gi Hem wan nem disi de moro hei leki iniwan tra nem, 10. Dati na ini da nem foe Jezus, ibri kindi sa boigi foe dem sani na ini hemel nanga dem sani na grontapoe nanga dem sani disi de na ondro da gron; 11. En dati ibri tongo moesoe bekenti dati Jezus Kristus de Masra; foe gi Gado da Tata bigi nem.
V. 
San Gado taki abra da hati foe wan dinari:

A. 
Matteus 18:4 Foe dat'ede da soema disi sa saka hemsrefi leki da pikinnengre disi, na hem sa de da moro bigiwan na ini da kownoekondre foe hemel.

B. 
Matteus 23:11-12 11. Ma da soema disi sa de da moro bigiwan na oen mindri sa de oen dinari, 12. En da soema disi sa opo hemsrefi, hem dem  sa saka; ma da soema disi sa saka hemsrefi, hem dem sa opo.

C. 
Lukas 14:8-10 8. Te wan soema sa kari joe kom na wan trow-oso, no go sidon na da moro boen presi; kande a sa kari wan moro bigi soema leki joesrefi kom,  9. En da soema disi ben kari joe kom sa taki gi joe taki: Gi joe presi abra na da soema disi, en nanga sjem joe moesoe go na da moro lagi presi. 10. Ma te dem kari joe kom, go sidon na da moro lagi presi, so dati te da soema disi ben kari joe kom sa kom na joe, a sa taki gi joe taki: Mati, go na wan moro boen presi; dan joe sa kisi bigi nem na fesi foe dem soema disi de sidon foe njan nanga joe.

D. 
Lukas 22:26-27 26. Ma oen no moesoe de so, ma da soema disi de da moro gran wan na oen mindri, meki hem de leki da moro pikinwan, en da soema disi de basi, meki hem de leki da wan disi de da dinari. 27. Bikasi sortoe wan de moro bigi, da wan disi sidon foe njan, efoe da dinari? A no de da soema disi sidon foe njan? Tokoe Mi de na oen mindri leki wan dinari.

E. 
Jakobus 4:6 Ma A de gi moro gnade. Foe dat'ede A taki: Gado tapoe da bigi-membre soema, ma A gi gnade na da saka-fasi soema.

F. 
I Petrus 5:5-6
5. So srefi, oen moro jongoe wan, saka oensrefi na dem gransoema ondro. Ja, ala soema moesoe saka na trawan ondro, en weri saka-fasi leki oen krosi; bikasi Gado tapoe dem bigi membre soema, ma A gi gnade na dem saka-fasi soema. 6. Foe dat'ede, saka oensrefi na ondro da makti anoe foe Gado, so dati A sa opo oen na da juisti tem.

G. 
Jesaja 57:15 Bikasi so da Hei nanga Farawe Wan disi de libi pe tem no de, disi Hem nem de Santa, taki: Mi tan na ini da hei en santa presi nanga da soema disi abi sari-hati nanga saka-fasi toe, foe meki da jeje foe da saka-fasi soema kisi libi baka, en foe meki da hati foe da sari-hati soema kisi libi baka.

H. 
Jesaja 66:2 Bikasi Mi anoe ben meki ala dem sani dati, en na so alasani ben de: so MASRA de taki. Ma Mi sa loekoe na da mansoema disi: na da poti soema disi abi wan saka-fasi jeje, en disi de beifi na Mi woortoe.

VI. 
Lobiwan, meki wi leri da les disi, en poti hem na ini wi libi

